
კონკურსი 
(იურიდიული პირებისათვის) 

ახმეტის მუნიციპალიტეტში ინოვაციური ცოდნის ჰაბის მოწყობის თაობაზე
პროექტის ძირითადი მონაცემები:
	დონორის საიდენტიფიკაციო ნომერი: 

ENI/2019/412-395


	პროექტის სახელწოდება: 

„ევროკავშირი ახალგაზრდებისთვის - საზღვრისპირა მუნიციპალიტეტებში სოციალური მეწარმეობის ეკოსისტემის განვითარება მწვანე ზრდისთვის (EU4Youth/CENN-SEED)”

	მიზნობრივი ტერიტორია: 
საქართველო და სომხეთი


	დაფინანსების წყარო: 

ევროკავშირი


	პროექტის ხანგრძლივობა: 

19 დეკემბერი, 2019 - 19 ოქტომბერი, 2022


	ძირითადი ინფორმაცია პროექტზე:
პროექტის მიზანია საქართველოსა და სომხეთში ახალგაზრდების დასაქმების ხელშეწყობა შესაძლებლობების გაძლიერების, სუბ-ეროვნულ, ეროვნულ და ტრანსსასაზღვრო თანამშრომლობის წახალისებისა და სოციალური მეწარმეობისა და მწვანე ინოვაციების, როგორც სოციალური ტრანსფორმაციის საშუალებებისთვის ხელსაყრელი ეკოსისტემების, შექმნის გზით.
პროექტის ძირითადი ღონისძიებები: 
1. სოციალური მეწარმეობისა და მწვანე ინოვაციების სუბ-ეროვნული, ეროვნული და ტრანსსასაზღვრო თანამშრომლობის დაინტერესებული მხარეების პლატფორმების შექნა ახალგაზრდული სოციალური მეწარმეობის განვითარებისათვის დიალოგის წარმოებისა და ხელსაყრელი გარემოს შექმნის მიზნით;

2. საქართველოსა და სომხეთის სამიზნე რეგიონების სოფლად მცხოვრები შესაძლებლობებს-მოკლებული ახალგაზრდების ცოდნისა და უნარ-ჩვევების განვითარება სოციალური მეწარმეობისა და მწვანე ინოვაციების სფეროში, შრომაში მათი ეფექტიანად ჩართვის მიზნით;

3. საქართველოსა და სომხეთში სოციალური მეწარმეობისა და მწვანე ინიციატივების პილოტური პროექტების განხორციელება და ინოვაციური სოციალური ინიციატივების მხარდაჭერა. ტრანსსასაზღვრო კავშირებისა და თანამშრომლობის ჩამოყალიბება და სოციალური მეწარმეობისა და მწვანე ინიციატივების სფეროში ტრანსსასაზღვრო თანამშრომლობის ინიციატივების განხორციელება;

4. საკომუნიკაციო და ცნობადობის ამაღლების ღონისძიებების ჩატარება სოციალური მეწარმეობის შესახებ ინფორმირებულობის დონის ამაღლების, საუკეთესო პრაქტიკის გავრცელებისა და პროექტის ღონისძიებების მდგრადობის უზრუნველსაყოფად.
პროექტის სამიზნე ჯგუფები:
1. ცენტრალური და ადგილობრივი ხელისუფლება (სომხეთი/საქართველო);

2. NEETs ახალგაზრდები განათლების, დასაქმებისა და ტრენინგების გარეშე;
3. ქალები, ახალგაზრდა გოგონები;

4. იძულებით გადაადგილებული პირები, ეკომიგრანტები, სოციალური საწარმოები, საგანმანათლებლო დაწესებულებები;

5. ახალგაზრდები (15-29 წლის);

6. მოწყვლადი ჯგუფები: შშმ პირები.

	კონკურსის მიზანი:
აღნიშნული კონკურსი ეხება საქართველოში ახმეტის მუნიციპალიტეტში მცხოვრები ახალგაზრდებისთვის (15-29 წლის) ინოვაციური ცოდნის ჰაბის (Rural Innovation Knowledge Hub) შექმნას, რომელიც გარემოსდაცვისა და მწვანე მეწარმეობის მიმართულებით განათლების პოპულარიზაციას შეუწყობს ხელს. კონკურსის შედეგად, შეირჩევა 1 იურიდიული პირი რომელიც ახმეტის მუნიციპალიტეტის ტერიტორიაზე მუშაობს ახალგაზრდების გასაძლიერებლად და ასევე, ფლობს სივრცეს, რომელიც გამოყენებული იქნება ჰაბის შესაქმნელად (ჰაბის შესახებ დეტალური ინფორმაცია იხ. ქვემოთ).
ჰაბის ეფექტური საქმიანობის მიზნით, CENN, ევროკავშირის მხარდაჭერით, უზრუნველყოფს კეთილმოწყობის სამუშაოებისა და ტრენინგებისა და ღონისძიებების ორგანიზებასა და განხორციელებას.
ინოვაციური ცოდნის ჰაბის შესახებ:
ჰაბის შექმნის მიზანია, ცენტრიდან მოშორებული და მოწყვლადი თემების ახალგაზრდების, განსაკუთრებით ქალებისა და გოგონების განვითარებისათვის შესაბამისი სივრცისა და აღჭურვილობის უზრუნველყოფა. ჰაბის თანამშრომლებს ჩაუტარდებათ ტრენინგები, რაც ჰაბის მდგრად მართვასა და მუდმივ განვითარებას უზრუნველყოფს. სოფლად მცხოვრები ახალგაზრდების საჭიროებების დაკმაყოფილების კუთხით ჰაბის მუშაობის ეფექტიანობისა და შესაძლებლობების შეფასების და მათი მუშაობის მდგრადობის უზრუნველმყოფი ზომების დადგენის მიზნით, პროექტის ფარგლებში დაგეგმილია ჰაბის მონიტორინგისა და მათი საქმიანობის შეფასების ჩატარება. მდგრადობის უზრუნველმყოფი ზომები მოიცავს დამატებით ტრენინგებს, საორგანიზაციო და თემატური მასალების მომზადებას, ადგილობრივი დაინტერესებული მხარეებისთვის სასწავლო კურსების შემუშავებას, მარკეტინგის გეგმებს, საზოგადოებასთან მუშაობას, სამოქმედო გეგმებს, ფინანსების მოძიების შესაძლებლობების განვითარებას, პრეზენტაციებს, საველე გასვლებს და მუშაობას, თანამშრომლობის გაძლიერებასა და კონფერენციებს. მდგრადობის უზრუნველმყოფი ზომები განისაზღვრება და შემუშავდება ჰაბის საქმიანობის შეფასებისა და მონიტორინგის ანგარიშების საფუძველზე და ჰაბის თანამშრომლებთან შეთანხმებით. ასევე, ჰაბი, ახალგაზრდებს მისცემს საშუალებას, ჰქონდეთ წვდომა სხვადასხვა საინფორმაციო მასალებთან ან ერთობლივი შეხვედრების ფორმატში დაგეგმონ მათი სამომავლო მწვანე საქმიანობები, მიიღონ მონაწილეობა ადგილზე გარემოსდაცვითი საკითხების გადაჭრაში და ა.შ.  

	CENN-ისა და პარტნიორი ორგანიზაციის/აპლიკანტის ფუნქცია და მოვალეობები:
CENN უზრუნველყოფს:

· ჰაბისთვის გამოყოფილი სამუშაო სივრცის კეთილმოწყობასა და აღჭურვას (სამუშაოს მოცულობა განისაზღვრება შერჩეული აპლიკანტის მიერ შემოთავაზებული პირობებიდან გამომდინარე);
· ჰაბის საქმიანობის მხარდაჭერას, მისი ეფექტიანობის გაზრდას, ორგანიზაციული შესაძლებლობების გაძლიერებას, სამოქმედო გეგმების მომზადებას და მათი შესრულების მხარდაჭერას;
· ჰაბის თანამშრომლებისთვის და ვიზიტორებისთვის ტრენინგებისა და შესაძლებლობების გაძლიერების ღონისძიებების ორგანიზებასა და ჩატარებას.
აპლიკანტმა უნდა უზრუნველყოს:

· ჰაბისთვის სივრცის გამოყოფა;

· ჰაბის ტერიტორიის ხელმისაწვდომობა ახმეტის მუნიციპალიტეტში მცხოვრები ახალგაზრდებისთვის;

· ჰაბის ტერიტორიის უსაფრთხოება ახალგაზრდებისა და ვიზიტორების ეფექტური საქმიანობის მიზნით;

· ჰაბის დამოუკიდებელი საქმიანობა, რომელიც არ ეწინააღმდეგება ორგანიზაციის/აპლიკანტის ღირებულებებსა და მისიას;

· ჰაბის მდგრადობა პროექტის აქტივობების დასრულების შემდგომ (ორგანიზაციამ/აპლიკანტმა უნდა უზრუნველყოს ახმეტის მუნიციპალიტეტის ახალგაზრდების მობილიზება და მათი ინიციატივების წახალისება).



	კონკურსში მონაწილეობის პირობები
კონკურსში მონაწილეობა შეუძლიათ:

· იურიდიულ პირებს (ახალგაზრდული საინიციატივო ჯგუფები და ეკოკლუბები სკოლის სახელით; საჯარო და კერძო სკოლები, უნივერსიტეტები, პროფესიული საგანმანათლებლო ცენტრები და დაწესებულებები, ბავშვთა თავშესაფრები, დღის ცენტრები; არასამეწარმეო (არაკომერციული) იურიდიული პირები (არასამთავრობო ორგანიზაცია, ასოციაცია, ფონდი და ა.შ), რომლებიც დარეგისტრირებულები არიან ახმეტის მუნიციპალიტეტში; 
· იურიდიულ პირებს, რომლებიც ახმეტის მუნიციპალიტეტში, საქმიანობენ ახალგაზრდების გაძლიერების მიმართულებით 
· ფლობენ დახურულ სამუშაო სივრცეს, რომელშიც განთავსდება ჰაბი. უფრო კონკრეტულად:
a) ჰაბის ფართი უნდა შეადგენდეს მინიმუმ 30 კვადრატულ მეტრს;
b) უნდა ჰქონდეს მინიმუმ 1 სველი წერტილი;
c) ჰაბისთვის გამოყოფილი სივრცე ხელმისაწვდომი უნდა იყოს მინიმუმ სამუშაო დღეებში, 9-დან 18:00 საათამდე (სასურველია, შაბათ-კვირასაც).
კონკურსში მონაწილეობა არ შეუძლიათ:

· პოლიტიკურ პარტიებს;

· რელიგიურ ორგანიზაციებს;

· ფინანსურ ინსტიტუტებს (ბანკი; მიკროსაფინანსო, ლომბარდი და ა.შ.).

· ორგანიზაციებს, კავშირებს, გაერთიანებებს, საინიციატივო ჯგუფებს და ა.შ. რომლებიც სქესის, რელიგიური შეხედულებების, ეთნიკური წარმომავლობის და სექსუალური ორიენტაციის საფუძველზე ახდენენ ფიზიკური პირების ან/და კონკრეტული ჯგუფების დისკრიმინაციას;
· იურიდიულ პირებს, რომლებსაც აქვთ ფინანსური დავალიანება.
გარდა ზემოაღნიშნულისა, კონკურსში მონაწილეობა არ განიხილება
მონაწილეებისთვისაც, რომელთა მიერ:
· შემოთავაზებული სამუშაო სივრცე (შენობა-ნაგებობა), სადაც დაგეგმილია პროექტის განხორციელება დატვირთულია იპოთეკით, გირავნობით, ყადაღით.

· ჰაბის შესაქმნელად შემოთავაზებული სივრცე (შენობა-ნაგებობა) არ არის აპლიკანტის საკუთრებაში ან არ სარგებლობს გრძელვადიანი იჯარის ხელშეკრულებით აღნიშნულ ობიექტზე (მინიმუმ, 10 წელი).

	კონკურსის ფარგლებში წარმოსადგენი დოკუმენტაცია

კონკურსში მონაწილეობის მსურველმა იურიდიულმა პირმა უნდა წარმოადგინოს შემდეგი ინფორმაცია:
· ამონაწერი სამეწარმეო და არასამეწარმეო იურიდიულ პირთა რეესტრიდან;
· შემოთავაზებული სივრცის (შენობა-ნაგებობის) მფლობელობის/გრძელვადიანი იჯარის დამადასტურებელი დოკუმენტაცია;

· შემოთავაზებული სივრცის (რომელშიც განთავსდება ჰაბი) ამსახველი მინიმუმ 3 ფოტო (სხვადასხვა რაკურსით);
· განხორციელებული ახალგაზრდული პროგრამებისა და პროექტების ჩამონათვალი (იხ. დანართი N1) და რეკომენდატორების შესახებ ინფორმაცია (იხ. დანართი N2)
· შევსებული საქმიანობის სამოქმედო გეგმა ჰაბისთვის (იხ. დანართი 3).

	საკონკურსო განაცხადის წარდგენა
კონკურსში ერთ განმცხადებელს შეუძლია მხოლოდ ერთი განაცხადის წარდგენა (წარმოსადგენი ინფორმაცია იხ. ზემოთ). განაცხადების წარმოდგენა შესაძლებელია მხოლოდ ქართულ ენაზე. განაცხადზე თანდართულ უცხოენოვან დოკუმენტაციას უნდა ახლდეს ნოტარიულად დამოწმებული ქართული თარგმანი. განაცხადის წარდგენა შესაძლებელია ელექტრონული ფორმით, ხელმოწერილი ან/და არსებობის შემთხვევაში ბეჭდით დამოწმებული ელ. ფოსტაზე - mariam.khergiani@cenn.org  

განაცხადის წარდგენისას აუცილებელია განმცხადებელმა ელ-ფოსტის თემის ველში მიუთითოს “ინოვაციური ცოდნის ჰაბი ახმეტაში“.
განმცხადებელი ელ-ფოსტაზე მიიღებს განაცხადის მიღების დასტურს. განაცხადის წარმოდგენა შესაძლებელია მხოლოდ ერთი საფოსტო გზავნილით. ერთი განმცხადებლის მიერ წარმოდგენილი საგრანტო განაცხადი, რომელიც წარმოდგენილია რამდენიმე გზავნილით ან/და არასრულადაა წარმოდგენილი, ავტომატურად მოიხსნება კონკურსიდან.

	საკონკურსო განაცხადის შეფასება
განაცხადის შეფასება განხორციელდება შემდეგი ძირითადი კრიტერიუმებით:
· კონკურსის განაცხადით გათვალისწინებული წარმოსადგენი ინფორმაციის სისრულე - განმცხადებლის შესაბამისობა კონკურსში მონაწილეობის პირობებთან (ამონაწერი რეესტრიდან, სივრცის მფლობელობის/იჯარის დამადასტურებელი დოკუმენტაცია);
· სივრცის ფოტოები;

· ახალგაზრდული პროგრამებისა და პროექტებისა და რეკომენდატორების ჩამონათვალი (შევსებული დანართი N1 და N2)
· ჰაბის შექმნის/განხორციელების სამოქმედო გეგმა და მისი შესაბამისობა პროექტისა და ჰაბის შექმნის მიზნებთან (შევსებული დანართი N3);
· ჰაბის მდგრადობა - განმცხადებლის გამოცდილება, სამოქმედო გეგმა და მიზნები ხელს უნდა უწყობდეს ჰაბის საქმიანობის მდგრადობას.

	კონკურსის ვადები 
საგრანტო განაცხადის წარდგენის ბოლო ვადა არის 2020 წლის 8 აგვისტო 18:00 საათი.

ვადა გადაცილებით წარმოდგენილი განაცხადები არ მიიღება.
განაცხადის ფორმების შევსებისა და წარდგენასთან დაკავშირებით ტექნიკურ საკითხებზე დაინტერესებულ პირებს კითხვების გამოგზავნა შეუძლიათ მხოლოდ ელექტრონულად, ელ.ფოსტაზე: mariam.khergiani@cenn.org,  არაუგვიანეს 2020 წლის 30 ივლისის 18:00 საათისა.

